
Faamatalaga o le 
saogalemu mo 
‘avetaavale’ ma ‘e e 
asiasi pasi’ (conductors)
•  O le vaevaega faatatau e valu tamaiti i le 

tasi le tagata matua (ae sili atu le toalua 
tagata matutua) e fautuaina. 

• Faasino i tamaiti uma lava le matautia pe 
a kolosi auala taavale a aiga – driveways  
(ona o taavale e solomuli mai e faigata ona 
iloa atu tamaiti laiti).

• O le auala e alu ai le pasi ua uma ona 
fuafuaina ma iloiloina mo ni faafitauli e 
ono tutupu mai. E tatau lava ona e tumau i 
le auala ua uma ona malilie i ai i taimi uma 
lava. So’o se suiga lava o le auala o le a toe 
iloiloina ma toe faamaonia. 

• Pe afai ua punitia le auala e savavali ai 
– footpath, ona o se poloka le tumau, 
faataitaiga, galuega o fai o le auala tele 
poo taavale ua paka ai, e tatau i tagata 
matutua ona aloese le Pasi Aoga Savavali – 
WSB faatatau I lea tulaga.  

• E tatau i avetaavale ma e e asiasi pasi - 
conductors ona nonofo pea ma le kulupu i 
le auala ua uma ona faatulagaina. E tatau 
lava ona latou vaavaaia lelei pe a toe o 
tamaiti i totonu poo le o ese foi mai le pasi. 

•  E tatau i avetaavale ma e e asiasi pasi – 
conductors ona faailoa i e fou mai ina ia 
latou iloa e uiga i amioga e tatau ona fai, 
faamanatu i tamaiti ia faalogo ma usitai i 
faatonuga, aemaise lava e faatatau i le tu 
ma le kolosiina o le auala tele.

Tiute fai o matua/e e 
vaavaaia tamaiti
• E taua lou talanoa ma faamatala le 

‘Tautinoga’ a le 

WSB i lau fanau ae lua te lei sainia.

• O lau tiute fai le vaaia o le saogalemu 
o lau fanau i le o ma le toe foi mai i le 
nofoaga faatulagaina e tu ai le pasi, ma 
le vaaiga foi o latou i totonu ma le o ese 
mai le pasi. 

 

Tiute fai o tamaiti
E tatau lava i tamaiti ona savavali i le 
auala e savali ai ma:

• faalogo i le avetaavale o le WSB 

• tu, vaai ma faalogo pe a kolosi le auala

• savali i tua o le avetaavale ae ia o faatasi 
ma le kulupu 

• tumau i le itu e i ai fale o le auala e 
savavali ai

• savali, aua le tamo’e

• faasoa le auala e savavali ai ma isi 
tagata.

Kolosiina saogalemu o auala
E leai se pule i avetaavale o WSB e taofi 
ai taavale ina ia latou mafai ona kolosi le 
auala. 

A faapea ua e sauni e kolosi le auala, filifili 
se vaega saogalemu e kolosi ai ia aua le 
latalata i taavale na e paka, mai tulimanu 
o auala, o magaala poo nisi lava mea e 
ono tupu ai faalavelave.

Faapotopoto tamaiti na e i ou tafatafa ia 
o ese mai le pito o le auala seivagana ua 
saogalemu e kolosi.

E saogalemu atu ona kolosi toatele, 
faataitaiga, lua laina taitoafa le lautele, 
nai lo le faaumiumi taitoalua. A kolosi le 
auala, vaavaai ma faalogo a’o e alu.

Ina ua uma ona e kolosi ma le saogalemu, 
toe faatulaga tamaiti ia o ese mai le auala 
ma alu pea la outou malaga.

Afai e tu se taavale ia faataga ai se kulupu 
e kolosi, e taua lava lou siakiina o la foi ua 
iloa e isi taavale le mea lea ua tupu. E i ai 
lava le matautia e pasia ai e isi taavale le 
taavale lea ua tu. Ona o lenei tulagala, e 
saogalemu atu ona talo i le taavale e alu 
pea, ma faato’a kolosi le auala pe afai ua 
kilia ma avanoa le auala.

Manatua, a leaga le tau ma timuga, e umi 
ma mamao atu faato’a tu lea o le taavale 
pe a taofi e le avetaavale, ma e faigata foi 
ona iloa atu oe.

Ia faaeteete lava pe afai e te faaaogaina 
se ofu e i ai le pulou pe e te faaaogaina 
foi se faamalu, ona e mafai ona punitia ai 
lau faalogo poo lau vaai foi.

I le mea e kolosi ai 
tagata savavali
Faatali sei tutû uma taavale ae e te lei 
kolosiina le auala. E taua lava lou vaai pea 
lava i mata o avetaavale ae e te lei sitepu 
ese mai le auala e savavali ai, ma e la’a 
ai i luga o le auala. Vaavaai solo pea ma 
faalogo i le taimi atoa a’o e kolosiina le 
auala. 

I le motu (island) o 
sulufaiga i le kolosi
E le tatau ona toatele e tumu ai iina mo le 
saogalemu o le vaega lea a’o faatalitali i 
le va o motu e lua, o le fautuaga ia kolosi 
tamaiti i kulupu laiti atu.  E tatau lava ona 
i ai se tagata matua e nofo ai i nei kulupu 
taitasi.

Kolosi i le mea e i ai 
moli auala
Ia mautinoa ua faatasitasi lelei uma 
tamaiti i kulupu ( faataitaiga, ta’i atufa) 
a’o lei o’omiina le faamau o le kolosi. 
Kolosi loa pe a iloa atu le tamaloa lanu 
meamata. Aua le oso i le kolosi pe a iloa 
atu le tamaloa mumu ua emoemo mai.

Kolosi e pulea e le aoga
Afai e i ai kolosi a aoga i lou auala, e tatau 
lava la ona e faaaogaina kolosi na.

Faafitauli?
 Afai o i ai ni faafitauli e tupu pea, pei 
o auala e savavali ai e poloka pe ua 
faaleagaina, faamolemole lipoti latou na i 
le  Auckland Transport i le 09 355 3553 poo 
le email info@aucklandtransport.govt.nz.


